
మొహంబు రెట్టింప ముదముద్భవింప

పారవశ్యము మించ భయముదీపించ

కోరికల్ మఱచి యాగుబ్బుగానరచి

రెప్పవేయక చూచి రిత్తకేల్ సూచి

యొప్పుగాఁ  దెలివొంది యూహించిమదిని

వెన్నుని వెసఁగాంచి వేదసూక్తముల

సన్నుతుల్ సేయంగ సాగిరందరును. 1110.

అపుడు చతుర్ముఖుం డాశౌరిఁ బొగడ

నపరిమితముఖంబు లందమి వగచి

చతురత్వమునఁ దన చతురాగమములఁ

జతురాననంబుల సన్నుతిసేయ

మఱి యగస్త్య వసిష్ఠమాండవ్యకుత్స

శరభంగ జైమిని జాబాలి వత్సు

లయ్యెడ వేర్వేర నలర సన్నుతులు

సెయ్యంగ నందు మించెను మహాధ్వనులు

అంతట నారదుం డా నినాదంబు

లెంతయుఁ దడవు కొక్కింత నిల్చుటయుఁ
1120. 

దనచేతి మహతి తత్తరమున హత్తి

మునిజనంబుల కెల్ల ముందరహత్తి

జరగిన బిరుడలు చక్కగానొత్తి

సరిమేళవించి బజాహిణిచేసి

యాహారిఁ గీర్తించి యాలపించంగ

నా హరి యటు శంకరాభరణేశు

దిరువేలువీనుల నింపును సొంపు

మెరయ నాలించి యెమ్మెయి భోగవితతి

